ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
	1. ՀՀ Ֆինանսների նախարարություն
	06.10.2021թ.

	
	N 01/8-4/15958-2021

	        1.	ՀՀ կառավարության պահուստային ֆոնդից հատկացման առաջարկությունը ներկայացված չէ ՀՀ կառավարության 30.12.2020թ-ի N 2215-Ն որոշման 4-րդ կետի 9-րդ ենթակետի «բ» պարբերությամբ սահմանված պահանջին համապատասխան:
	Չի ընդունվել
ՀՀ տարածքային կառավարման և ենթակառուցվածքների նախարարությունը  միջոցներ չունի և առաջարկում ենք նախագծով նախատեսված գումարը հատկացնել ՀՀ կառավարության պահուստային ֆոնդից։

	     2.	Նախագծով նախատեսվող միջոցների հաշվին առաջարկվում է Ենոքավան համայնքում կառուցել նոր ջրագիծ: Նախագծին կից ներկայացված աշխատանքների նախագծանախահաշվային փաստաթղթերի փորձագիտական եզրակացության համաձայն, նախագիծը մասնագիտացված ընկերության կողմից վերադարձվել է լրացման և ճշտման՝ տրված դիտողություններին և առաջարկություններին համապատասխան: Հետևաբար առաջարկում ենք հարցին անդրադառնալ փորձագիտական դրական եզրակացության առկայության պարագայում:
	Ընդունվել է։
Կցվում է փորձագիտական դրական եզրակացությունը։ 

	    3.Նախագծի 2-րդ կետով առաջարկվում է թույլատրել Ենոքավան համայնքին չկիրառել ՀՀ կառավարության 16.11.2006թ-ի N 1708-Ն որոշմամբ հաստատված 2-րդ հավելվածի պահանջները, այն է՝ կարգին համապատասխան համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի ծրագրերի ընդհանուր արժեքում սահմանված չափաբաժնով համայնքի մասնակցության ապահովումը: Այս կապակցությամբ հայտնում ենք, որ Նախագծի տեղեկանք հիմնավորման համաձայն աշխատանքների ընդհանուր արժեքը 83,832.5 հազ. դրամ է, որից համայնքի մասնակցությունը կազմում է 16,000.0 հազ. դրամ, կամ շուրջ 19.3%-ը: ՀՀ կառավարության 16.11.2006թ-ի N 1708-Ն որոշման N 2 հավելվածով հաստատված կարգի համաձայն ՀՀ պետական բյուջեի և համայնքի մասնակցության չափաբաժնի հարաբերակցությունը պետք է կազմի 70%/30%: Հետևաբար կարծում ենք, որ Նախագծի ընդունումը կստեղծի տարբերակված մոտեցում հանրապետության այլ համայնքների նկատմամբ՝ նմանատիպ ծրագրեր իրականացնելու դեպքում:
	Ներկայացվում է մեկնաբանություն։
Նախագծի 2-րդ կետը հանվել է, քանի որ Ենոքավան համայնքին տրամադրվող սուբվենցիան չի վերաբերում ՀՀ կառավարության 16․11․2006թ թիվ 1708-Ն որոշման 2-րդ հավելվածով սահմանված պետական տարեկան բյուջեներով նախատեսված սուբվենցիաներից բացի Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի գործընթացին։ Դրա հետ մեկտեղ տեղեկացնում ենք, որ 2-րդ հավելվածով հաստատված կարգը վերաբերում է միայն միջգերատեսչական հանձնաժողովի կողմից հաստատված  և կարգի դրույթներին համապատասխան սուբվենցիոն ծրագրերին։  

	     4.	Ինչ վերաբերում է Նախագծում առկա խմբագրական բնույթի վրիպակներին, ապա առաջարկում ենք՝
      -	 Նախագիծը համապատասխանեցնել ՀՀ վարչապետի 15.03.2021թ-ի N 02/16.10/7977-2021 հանձնարարականի պահանջներին,
      -	 Նախագծի վերնագրում «Տավուշի մարզպետարանին» բառերը փոխարինել «տարածքային կառավարման և ենթակառուցվածքների նախարարությանը» բառերով, նկատի ունենալով, որ միջոցները հատկացվում է «1212» ծրագրի ԲԳԿ-ին,
      -	 հավելվածներից հանել «ինն ամիս» սյունակները,
       -	N N 3 և 4 հավելվածների «1212» ծրագրի «12007» միջոցառման արդյունքային չափորոշիչներում նշել այն տարածքը, որտեղ կիրառվում են չափորոշիչները, իսկ շահառուների թվի չափորոշիչները արտացոլել տարանջատված՝ առանձին տողերով:
	
Ընդունվել է

Ընդունվել է



Ընդունվել է
Ընդունվել է
Կատարվել են համապատասխան ուղղումներ։


	2. Ջրային կոմիտե
	27.09.2021թ.

	
	N 01/15/3952-2021

	ՀՀ Կառավարության որոշման նախագծի վերաբերյալ, հայտնում եմ, որ ներկայացված փաստաթղթերի փաթեթում բացակայում է «ՀՀ Տավուշի մարզի Ենոքավան համայնքի նոր ջրագծի կառուցման» աշխատանքային նախագիծը, որը Ջրային կոմիտե ներկայացնելուց հետո հնարավոր կլինի նախագծի վերաբերյալ հայտնել կարծիք։
	Ընդունվել է
«ՀՀ Տավուշի մարզի Ենոքավան համայնքի նոր ջրագծի կառուցման» աշխատանքային նախագիծը ներկայացվել է Ջրային կոմիտե:

	3. Ջրային կոմիտե
	18.10.2021թ.

	
	N01/15/4220-2021

	[bookmark: _GoBack]««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության Կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և Հայաստանի Հանրապետության Տավուշի մարզպետարանին գումար հատկացնելու մասին» ՀՀ Կառավարության որոշման նախագծի փաթեթի հետ, հայտնում եմ հետևյալը․
Ներկայացված փաթեթի աշխատանքային նախագծում բացակայում են․
-    նախագծի բացատրական մասը,
-    ջրատարի երկայնական կտրվածքները,
- փորձաքննություն իրականացրած կազմակերպության և նախագծային  ընկերության  լիցենզիան, համապատասխան ներդիրները,
-   գծագրերի պայմանական նշանները,
-   խրամուղում նախապաատրաստական շերտը ավազի փոխարեն նախատեսված է բնահողից, 
- ստորգետնյա կոմունիկացիաները սպասարկող կազմակերպությունների և  համայնքի ղեկավարի հետ համաձայնությունները։
Հաշվի առնելով վերոգրյալը՝ ներկայացված աշխատանքային նախագիծը ենթակա է լրամշակման։
	Ընդունվել է
Կցվում են համապատասխան փաստաթղթերը




